
				ഈ താളിൽ തെറ്റുതിരുത്തൽ വായന നടന്നിരിക്കുന്നു
PART III. 109

ൾ ചുരുക്കുമായി ഇതിന്ന താഴെ എഴുതുന്നത ഒക്കയും നെരൊ അ
ല്ലയൊ എന്ന സത്ത്യം അറിഞ്ഞ താലൂക്ക തീൎപ്പ മാറ്റി സങ്കടം തീ
ൎത്ത രക്ഷിക്കെണ്ടതിന്ന എത്രയും സങ്കടത്തൊടു കൂടി അപെക്ഷി
ക്കുന്നു. ൧– തീൎപ്പിൽ പറയുന്ന പറമ്പ ജന്മിയായ നീലിയത്ത ന
മ്പികയ്ക്കൊറൊട ഞാൻ പിടിപ്പത ദ്രവ്യം കൊടുത്ത ജന്മം വാങ്ങി
 ൧൦൨൭ മിഥുനമാസത്തിൽ ഏതാനും തൈ പിലാവ മുതലായ്ത വെ
ച്ചതിൽ മൂന്ന തൈ ഒഴികെ ശെഷം ഒക്കെയും നഷ്ടം വന്ന പൊ
കകൊണ്ട ൟ കഴിഞ്ഞ മിഥുനമാസത്തിൽ ൨–ാമത ൨൭– തയ്യും
 നാല പിലാവും വെച്ച ഞാൻ നടന്ന വരുന്നതാകുന്നു. അത അ
ന്ന്യായക്കാൎക്കാകട്ടെ അവൎക്ക കുഴിക്കാണത്തിന്ന കൊടുത്ത പ്രകാ
രം പറയുന്ന ചിറക്ക കൊവിലകത്തക്കാകട്ടെ ൟ പറമ്പിന്ന യാ
തൊരു അവകാശവും നടപ്പും ഉള്ളതല്ലാ ൨– അന്ന്യായ ഭാഗം ന
ടപ്പാൻ താലൂക്കിൽനിന്ന കല്പിച്ച കാണുന്ന മുഖ്യമായി തീൎപ്പിൽ
 പറയുന്നത ൧ കൊവിലകം കാൎയ്യസ്തൻ ൧൦൧൯ൽ ൧ാം അന്ന്യാ
യക്കാരന്റെ ജെഷ്ഠൻ പയ്യാവുരി പെരിൽ എഴുതിയ്തായ ഒരു ശീ
ട്ട ൨– ആ കൊല്ലത്തെമൊടൻപൈമാശി ശീട്ട ൟ രെഖകളാകുന്നു.
 ൟ പറമ്പ ഞാൻ ജന്മം വാങ്ങി നടപ്പ തുടങ്ങിയ്തകൊണ്ടുള്ള അ
സൂയ്യയിന്മെൽ എന്നൊട ഏത വിധെന എങ്കിലും പിടിച്ച പറി
ച്ച എടുപ്പാൻ നെരം നൊക്കി നിൽക്കുന്ന കൊവിലകം കാൎയ്യസ്ത
ൻ മരിച്ചപൊയ പയ്യാവുരി പെരിൽ പൈമാശി ഉള്ള വെറെ പറ
മ്പിന്റെ പെര ചെൎത്ത ൧ാം നമ്പ്ര രെഖ പിന്നെ നിൎമ്മിച്ചുണ്ടാക്കി
 അന്ന്യായക്കാൎക്ക കൊടുത്ത ആ ക്രിത്രിമ രെഖ സ്ഥിരപ്പെടുത്തെ
ണ്ടതിലെക്ക ചില കാൎയ്യസ്തന്മാരെ സ്വാധീനത്തിൽ വെച്ച അ
ന്ന്യായക്കാരെ കൊണ്ട ഇപ്രകാരം ഒരു അന്ന്യായം തുടങ്ങിച്ച ഇ
ഷ്ടപ്രകരം സാക്ഷികളെകൊണ്ട പറയിച്ചതും ആയ്ത പ്രമാണി
ച്ചു ആ ഭാഗം തീൎപ്പ കൊടുത്തതും ആകുന്നു ആ രെഖ ഒരുനാളും
 പ്രമാണിക്കതക്കതല്ലാ.

൩– ൨–ാം നമ്പ്ര പൈമാശി ശീട്ട ൟ അന്ന്യായപ്പെട്ട പറമ്പിന്നു
ള്ളതല്ലാ. ൟ കരപറമ്പ എന്ന പെരായിട്ട തന്നെ ഇതിന്റെ നെ
രെ വടക്ക ഒരു പറമ്പ ഉണ്ട. അതിൽ ൧൦൧൯ാമതിൽ ഉണ്ടാക്കി
യ മൊടൻ പയ്യാവുരി പെരിൽ പൈമാശി ചെയ്തിരിക്കുന്നു. ആ
യ്ത സമീപസ്തന്മാര മുതലായ്വരൊട വിസ്തരിച്ചാൽ തന്നെ വെടി
പ്പായി തെളിയുന്നതാകുന്നു. ൪– ഞാൻ ബൊധിപ്പിച്ച രണ്ട സാ
ക്ഷിക്കാരിൽ ഒരു സാക്ഷി അന്ന്യായഭാഗവും ഒരു സാക്ഷി ഒന്നും
 അറിയില്ലെന്നും പറഞ്ഞിരിക്കുന്ന പ്രകാരം തീൎപ്പിൽ പറയുന്നു.
 ഞാൻ ഹെഡപൊലീസാപ്സര അവർകളൊട നാലദിവസത്തെ
 അനുവാദം വാങ്ങി ഒരാൾ മരിച്ച പൊയ നിമിത്തം കൊട്ടയത്ത
 പൊയിരുന്നപ്പൊൾ ആകുന്നു സാക്ഷി വിസ്തരിച്ചത. എന്റെ
 സാക്ഷി ആധാരങ്ങൾ ആ പുലകളി അടിയന്തിരം കഴിഞ്ഞു മ

